
ТАЙЫЛБЫР     БИЖИК
9 класстыӊ тыва аас чогаалы болгаш литературага чижек программа ортумак (долу) ниити өөредилгеге хамаарыштыр РФ-тиӊ ФКӨС-туӊ негелделеринге, сорулгаларынга даянып, Тыва Республиканыӊ өөредилге болгаш эртем яамызыныӊ Национал школа хөгжүдер институдунуӊ 2012 чылда үндүргени «Төрээн чогаалга күрүне стандартыныӊ» сорулгаларынга болгаш негелделеринге дүүштүр кылдынган.
Тайылбыр бижикте ортумак (долу) ниити өөредилге системазында тыва чогаал эртеминиӊ ниити характеристиказын берип, үндезин өөредилге планында туружун тодараткан. Кол ниити өөредилгениӊ системазында тыва чогаалдыӊ ролюн айтып, ниити өөредилгениӊ өөредилге-кижизидилгелиг сорулгаларынче болгаш негелделеринче кичээнгейни угландырган. Чижек программа ортумак (долу) ниити өөредилгениӊ тыва чогаал эртеминге вариативтиг программа ажылдап кылырыныӊ уг-шиин тодарадып турар. Программаларныӊ база өөредилге номнарыныӊ авторлары бердинген чижек программаныӊ утка болгаш тургузуунга, темаларны өөредириниӊ дес-дараалашкаанга, ооӊ иштики хемчээлинге, өөре-никчилерниӊ билиин хынаарынга хамаарыштыр боттарыныӊ көрүжүн илередип болур.
Чижек программаныӊ тургустунган кезектери: «Тайылбыр бижик», «Школага тыва аас чогаалы болгаш литератураны өөредириниӊ соругалары», «5—11 класстарга тыва аас чогаалы болгаш литература эртемнериниӊ утказы болгаш тургузуу», «Тыва чогаал эртемин өөредириниӊ түӊнелдери», «Материал-техниктиг хандырылга көргүзүглериниӊ характеристиказы», «5—11 класстарга тыва аас чогаалыныӊ болгаш литератураныӊ чижек программазы» деп кезектерден тургустунган.
Тыва чогаал өөредириниӊ сорулгалары болгаш өөреникчилерниӊ чедип алыр билиглериниӊ түӊнелдери бот-тускайлаӊ, предметтиг болгаш метапредметтиг угланыышкынныг чадаларлыг бердинген.
Школага  тыва аас  чогаалы  болгаш  литератураны өөредириниӊ  сорулгалары
Өөредиглиг:
· чогаал сөзүглелиниӊ тургузуун, уран-чеченин, ооӊ дылыныӊ онзагай талаларын, идей-тематиктиг утказын, композициязын ханы сайгартып;
· чогаал теориязыныӊ эге билиглеринге даянып, чечен чогаалдыӊ   аймаан,   жанрын,   хевирин,   ооӊ   бижиттинген төөгүзүн ылгап;
чечен чогаалдыӊ онзагайын уран чүүлдүӊ өске хевирлери-биле деӊнеп, орус болгаш өске-даа чоннарныӊ литературазында тыва чогаалдарныӊ идей-тематиказы-биле хөөннеш уткалыг чогаалдарны деӊнеп;
-	чогаал сайгарарынга ажыглаар янзы-бүрү медээ-сүмелерни (Интернет четкизи, словарьлар, библиографтыг справочниктер, энциклопедиялар) ажыглап сайгарарын өөредир.
Сайзырадыр:
 - уругларныӊ амыдыралче бот-тускайлаӊ медерелдиг көрүжүн хевирлеп, чогаадыкчы арга-шинээн;
-	аас болгаш бижимел чугааны делгереӊгей, утказынга дүүштүр шын ажыглап, сайгарарын сайзырадыр.
Кижизидилгелиг:
- сагыш-сеткили байлак, мөзү-бүдүжү чаагай, эптиг-чөптүг;
· кижилерге, төрээн черинге, бойдузунга ынак, хумагалыг; хамааты бот-медерели бедик; ада-чурт төөгүзүн үнелеп билир;
· номчулгага сонуургалдыг, чогаадыкчы ёзу-биле боданып, бодунуӊ туружун амыдыралдыӊ кандыг-даа байдалдарында камгалап билир кижини кижизидер.

9 класска тыва аас чогаалы болгаш литература эртемнериниӊ  утказы болгаш тургузуу
Чечен чогаал кижиниӊ сагыш-сеткилиниӊ хөй янзы талаларын эскерип шинчилээринге, амыдыралды үнелээринге, долгандыр турар бойдуска хумагалыг болурунга өөредир. Ынчангаш литература, уран чүүлдүӊ өске-даа хевирлери дег,  уругларныӊ мөзү-бүдүжүн хевирлээринге болгаш эстетиктиг көрүжүн быжыглаарынга салдарлыг.
Тыва аас чогаалы болгаш литература — Тыва Республиканың школаларында кол эртемнерниӊ бирээзи. УК эртемнерни өөредириниӊ кол сорулгазы — аас чогаалы тыва чоннуӊ ада-өгбелериниӊ чүс-чүс чылдарда чогаадып, сайзырадып келген сөстүӊ уран чүүлү деп билиндирбишаан, чогаалды амыдырал-биле холбап, ханы сайгарып билир; бүгү талалыг сайзыраӊгай, бедик культуралыг, тыва болгаш хөй националдыг Россия чоннарыныӊ культуразын, ооӊ байлаан, найыралын үнелеп билир; чараш мөзү-бүдүштүг, бодунуӊ үзел-бодалын, хамааты туружун камгалап шыдаар хамааты кижини хевирлээри.
Тыва чогаалдыӊ өзээн национал литератураныӊ алдын фондузунда кирген чогаалдар тургузуп турар. Уругларныӊ делегей көрүүшкүнүн, эстетиктиг негелделерин, хамааты туружун хевирлевишаан, бодунга болгаш долгандыр хүрээлелге чөптүг хамаарылгалыг, шүгүмчүлелдиг болурун чогаал кижизидер. Чечен чогаал-биле харылзаа угаап-боданырыныӊ арга-шинээн сайзырадыр, чогаалчыныӊ делегейи-биле, ооӊ чогаал бижиир аян-хөөнү-биле чоок таныжары болур. Чоннуӊ амыдыралчы байлак дуржулгазындан укталган аас чогаалы, орус болгаш делегейниӊ классиктиг литературазы, тыва чоннуӊ эрте-бурунгудан бээр онзагай культуразы кижиниӊ мөзүлүг аажы-чаӊыныӊ үнезин хевирлээр, чогаал делегейи-биле харылзааны быжыг тудар. УК харылзаалар уругларны орус болгаш делегей литературазыныӊ шылгараӊгай чогаалдары-биле таныштырарынга, тыва чогаалды кожа-хелбээ чоннарныӊ чогаалдары-биле деӊнеп сайгарарынга, оларныӊ чоок болгаш ылгалдыг талаларын тодарадып билиринге өөредир.
Чечен чогаалда уран сөстүӊ дузазы-биле чураан амыдыралдыӊ илереп келирин чүгле сеткил хөлзээшкинниг эвес, а медерелдии-биле сайгарып  билир кылдыр өөредир. Чечен чогаалды төөгү, философия, психология, педагогика, уран чурулга эртемнери-биле чергелештир көрүп турар. Ону «кижи дугайында эртем», «амыдыралдыӊ ному», «уран-чечен шинчилел» деп адап турары анаа эвес.
Тыва чогаал эртеми ниити филологияныӊ тыва дыл эртеми-биле сырый холбаалыг. Уругларныӊ чугаа сайзыралынга, чугаа культуразынга, хөй-ниити харылзажылгага тыва чогаал эртеминиӊ салдары улуг чечен чогаалдың дылы дыл   эртеминиӊ  бүгү  адырлары-биле  холбаалыг  болганда, уруглар сөстүӊ эстетиктиг функцияларын сайгарар ужурлуг.
9-ку класска мурнунда өөренген чогаалдарны катаптаар, алган билиглерни системажыдар, түӊнээр. Литератураны бөлүктеп өөренириниӊ системазын төндүргеш, тыва литератураныӊ төөгүзүнүӊ үе-чадаларыныӊ хуваалдазын, сайзырап келгениниӊ база чамдык чогаалчыларныӊ чогаадыкчы ажыл-чорудулгазыныӊ дугайында, төөгү-биле холбашкан ханы амыдыралчы чогаалдарны өөренир. Чечен чогаалдыӊ сайгарылгазын ханыладыр. Чечен чогаалдыӊ эстетиктиг үнезин база ооӊ литература төөгүзүнде туружун медереп билиринге чаӊчыктырар.
Уругларга чогаалчы болгаш чогаал дугайында медээни боду дилеп тывар, шинчилээр, эртем угланыышкынныг бот-тускайлаӊ ажылдаар арганы бээр. Интернеттен медээлерни литература кичээлдеринге уругларныӊ интеллектуалдыг сайзыралын бедидеринге, иомчулгага сонуургалын идепкей-жидеринге, чогаал талазы-биле культуразын бедидеринге ажыглаар.

Тыва чогаал эртемин өөредириниӊ түӊнелдери
Өөредилгениӊ бот-тускайлаӊ түӊнелдери өөреникчиниӊ бодунуӊ үзел-бодалын бот-тодарадып, бот-сайзырадып, бот-углап билиринче, өөренириниӊ чугулазын, чаа билиглер шиӊгээдип алырын медерелдии-биле угаап билиринче, хөй чоннарныӊ аразынга хууда болгаш хамааты туружун быжыглап, амыдыралчы планнарын тургузуп, ону боттандырарынче угланган болур.
Предметтиг түӊнелдер кижиниӊ ажыл-херээниӊ дараазында байдалдарынче: эртемниӊ спецификазын медереп билип алырынче, чаа билиглерни чедип алырыныӊ янзы-бүрү аргаларын ажыглап шиӊгээдиринче, теориялыг билиглерни амыдырал-биле холбап өөрениринче, эстетиктиг көрүштү хевирлээринче угланган болур.
Метапредметтиг түӊнелдер өөреникчилерге чогаал эртемин өске эртемнерниӊ теория-практиктиг билиглери-биле чергелештир өөредиринче, өөренириниӊ бот-тускайлаӊ, коммуникативтиг (харылзаа тудуп, чугаалажып билириниӊ), регулятивтиг (бот-угланыышкынныг), чаа билиг алырыныӊ аргаларын шингээттиреринче угланган болур.
Тыва чогаал эртеми дараазында принциптерге үндезилеттинип ажылдап кылдынган.
	Класс
	Үндезин билиглер
	Принциптер

	      9 класс
	         Чечен   үе   болгаш чогаалчы, чогаал болгаш номчукчу
	      Хронологтуг, проблема-тематиктиг



Материал-техниктиг хандырылга көргүзүглериниӊ характеристиказы
Өөредилге номнары, техниктиг херекселдер, таблицалар, схемалар ортумак (долу) ниити өөредилгениӊ сорулгаларын күүседиринге чугула херектиг өөредилге-методиктиг комплексти тургузар. Материал-техниктиг хандырылга көргүзүглери санитар эпидемиологтуг дүрүмнер болгаш нормаларга дүгжүп турар ужурлуг (СанПиН 2.4.2.178-02).
Библиотека фондузу (ном парлалгазы). Ортумак (долу) ниити өөредилгениӊ тыва чогаалга чижек программазы. Тыва ортумак школанын, 5—11 класстарынга төрээн чогаалга өөредилге номнары. Номчулга номнарынга дүүштүр ажыглаар ажылчын кыдырааштар, чогаал теориязынга практиктиг ажыл кыдырааштары. Тыва чогаалга эрттирер хыналда ажылдарга дидактиктиг материалдар. Чечен чогаал номнары. Тыва чогаалды өөредиринге методиктиг дуза номнары. Тайылбыр-энциклопедиялыг литература: литературлуг терминнер словарьлары, литературлуг энциклопедиялар, этимологтуг словарь, орус-тыва тайылбыр словарьлары, аныяк филологтуӊ словары, аас чогаал словары болгаш оон-даа өске. Электив болгаш факультатив курстарыныӊ номнары, методиктиг сумелер («Аас чогаалы», «Бурунгу тураскаал би-жимелдери», «Чечен чогаал сөзүглелиниӊ анализи» болгаш оон-даа өске). Класстан дашкаар номчулга номнары, дидактиктиг материалдар.
Парламал көргүзүг материалдары. Тыва чогаалдыӊ хөгжүлдезинге таблицалар. Чогаалчыларныӊ херек чуруктары. Чогаалчыларныӊ намдарынга болгаш тыва чогаал хөгжүлдезинге хамаарышкан көргүзүг материалдары (альбомнар, буклеттер). Чуруктарлыг (аас, бижимел чугаа сайзырадылгазынга) үлелге материалдары.
Медээ-коммуникативтиг херекселдер. Чогаалдыӊ бүгү адырларынга хамаарыштыр ажыглаар мультимедийлиг өөредиглиг программалар, электроннуг номнар. Чогаалдыӊ бүгү адырларынга электроннуг библиотека. Электроннуг тайылбыр-энциклопедиялыг литература.
Үн-экранныг (көргүзүглүг) херекселдер. Чогаалдыӊ бүгү адырларынга слайдылар (диапозитивтер). Чогаалчыларныӊ үн бижидилгези. Чогаалдыӊ бүгү адырларынга аудиобижилге болгаш үннүг номнар. Чогаалдыӊ бүгү адырларынга видеофильмнер.
Өөредилгениӊ техниктиг херекселдери. Мультимедийлиг компьютер. Мультимедиапроектор. Телекоммуникациялыг херекселдер. Сканер. Лазерлиг принтер. Хоолга аппарады. Диапроектор азы оверхэд. Телевизор (графиктиг чурулга проектору). Азар болгаш тургузар экран. Видеоплейер. DVD-плейер (видеомагнитофон). Аудио төп. Өөредилге эт-херекселдери.
Интернет четкизинде өөредилге адырынга хамаарышкан сайтыларны ажыглаар.
Эртемге    дүүштүр    өөредиглиг    экскурсиялар    чорудар объектилер:
· Тыва Республиканыӊ Алдан-маадыр  аттыг национал музейи;
· Тываныӊ В. Көк-оол    аттыг    национал    хөгжүм-шии театры;
· Чөөн-Хемчик кожуунда Тыва Республиканыӊ Алдан-маадыр аттыг национал музейниӊ салбыры, Монгуш Буян-Бадыргы аттыг чурт-шинчилел музейи;
Тываныӊ  күрүне университединиӊ литературлуг  музейи;
· Өвүр кожууннуӊ Дус-Даг школазында С.А. Сарыг-оол аттыг музей;
· Каа-Хем кожууннуӊ Сарыг-Септиӊ ийи дугаар школазында С.К. Тока аттыг музей;
· Политиктиг шаажылалга таварышканнарныӊ «Мемориал» музейи;
Чогаалчыларныц өскен-төрээн черлеринде мемориалдыг самбыралар, кежээ-тураскаалдар.
ӨӨРЕНИКЧИЛЕРИНИӉ КОЛ-КОЛ МЕРГЕЖИЛДЕРИ                                                                       БОЛГАШ ЧАӉЧЫГАР ЧҮҮЛДЕРИ

9-ку класстыӊ өөреникчилериниӊ билиинге негелделер
9-ку класска тыва чогаалга кичээнгейни дараазында чүүлдерже углаары чугула: үе — чогаалчы — чогаал — номчукчу.
9-ку классты доозуп тургаш, өөреникчилерниӊ билир ужурлуг чүүлдери:
• тыва	литератураныӊ       сайзырап       келгениниӊ үе-чадаларын   билир;
·  өөренген чогаалыныӊ бижиттинген үези-биле харылзаазын билир, оларны литературлуг агымнар-биле чергелештир көөр, литература-төөгүлүг байдалды ниитилелдиӊ амыдыралы болгаш культуразы-биле чергелештир көөр;
· чогаалдыӊ этиктиг болгаш эстетиктиг шынарларын тодарадып билир;
· чогаалдыӊ этиктиг, философчу, социал-төөгүлүг проблематиказын тодарадып билир;
· аӊгы-аӊгы жанрныӊ чогаалдарын утка-шынар талазы-биле ылгап билир;
• чогаалдыӊ уран-чечен  онзагайын  барымдаалап долу сайгарылгазын кылыр;
· өөренген чогаалын бот-тускайлаӊ үнелээрде, литература төөгүзүнүӊ барымдааларын база литература теориязыныӊ айтырыгларын ажыглап билир;
· чогаалды аянныг номчуп билир (номдан база шээжи-биле); аӊгы-аӊгы жанр-хевирлерниӊ чогаалдарынга шын делгереӊгей харыыны тургузуп, сөзүглелдиӊ утказын чугаалаарыныӊ бүгү аргаларын билир;
· бижимел ажылдарныӊ бүгү хевирлерин күүседир, чогаадыгларныӊ янзы-бүрү хевирлерин бижип билир;
· словарьлар,  энциклопедиялар болгаш янзы-бүрү немелде материалдар-биле ажылдап билир.
· эртемни шиӊгээдип  алганыныӊ түӊнелинге даянып, бедик культуралыг, чараш мөзү-бүдүштүг, делегей көрүүшкүнү делгем, дыл-домаа сайзыраӊгай болур.


 ТЫВА  ААС   ЧОГААЛЫНЫҢ                                                                              БОЛГАШ ЛИТЕРАТУРАНЫҢ   ПРОГРАММАЗЫ

9  КЛАСС
Киирилде  кичээл (3 шак)
Аас чогаалы болгаш литература — сөстүӊ уран чуулунуӊ ийи төрел хевирлери. Аас чогаалыныӊ литератураны мурнай тывылганы, чурумалдыг аргаларны, эстетиктиг негелделерни (принциптерни), хевирлерни тыпканы. Оларны литературага өнчү кылдыр дамчытканы.
Тываныӊ сураглыг тоолчулары. Аас чогаалыныӊ болгаш литератураныӊ аразында сырый харылзаазы.
Тыва литератураныӊ сайзырап келгениниӊ төөгүлүг оруу.
Тыва литератураныӊ укталган дөстери: аас чогаалыныӊ үлегер болганы, орус, моол болгаш кожа-хелбээ чоннарныӊ литератураларыныӊ ужур-дузазы. Тыва литератураныӊ тыптып сайзыраарынга үе-дуптен бээр Тываныӊ девискээринге нептерээн көжээлерде бижиктерниӊ ында бижиттинген чогаалдарныӊ салдары.
Тыва Арат Республика үезиниӊ чечен чогаалыныӊ тывылганы, баштайгы базымнары (1920—1945 чч.).
Тыва литератураныӊ тыптып сайзыраарынга төөгүлүг байдалдар. Национал бижиктиӊ чогааттынганы, өөредилге номнарыныӊ үнүп эгелээни, литературлуг дылдыӊ терминнериниӊ хевирлеттингени.
Чаа ырлар. Чогаалды демнежип чогаадыр чаӊчылдыц тывылганы. "Самбукайныӊ чугаазы" — баштайгы тыва проза чогаалы.
1920—1930 чылдарда чечен чогаалдыӊ онзагай талалары: аас чогаал аянныы, массалыы, литературлуг аймактарӊныӊ хевирлерниӊ чаа-ла тыптып турганы.
Шүлүк чогаалыныӊ сайзырааны. Моол дылда бижиттинген М.Содунамныӊ "Ленин дугайында шүлүк", Д.Барыкаанныӊ "Марттыӊ сези" — тыва шулук чогаалыныӊ баштайгы чогаалдары.
Тыва литература Ада-чурттуӊ Улуг дайыныныӊ чылдарында (1941—1945 чч).
Тыва литератураныӊ арат чонну сорук киирер күш болу бергени. 1942 чылда Тываныӊ Чогаалчылар эвилелиниӊ тургустунганы. Тыва чогаалчыларныӊ "Улуг-Хем" альманагыныӊ тургустунганы.
Орус совет чогаалчыларныӊ тыва чогаалчыларга чедирген дузазы. "Дайынчы кыйгы", "Чалыы назынныӊ кылажы", "Төрээн чуртувус дээш" деп чыындылар.
Баштайгы шүлүктер, балладалар болгаш шулуглелдерниӊ бижиттингени. Проза чогаалыныӊ сайзырааны. С.К. Токаныӊ "Мээӊ сактыышкыннарым", "Тос чадырда" деп чогаалдарындан "Араттыӊ сөзү" деп тыва трилогияныӊ эгезин салганы.
Шии чогаалыныӊ сайзырааны. В.Ш. Көк-оолдуӊ, С.К.Токаныӊ, С.Б. Пюрбюнүӊ шиизи.
Очулга ажылы. Орус болгаш делегей литератураларыныӊ тыва дылче очулгазы 
Тыва   литератураныӊ   совет   үеде    сайзыралы. 
1945—1957 чч. — дайын сөөлүндеги үе-чада, репрессия чылдары; 
1957—1970 чч. — тыва литератураныӊ быжыгып тургустунганы. 
Ол үеде литератураныӊ сайзыралыныӊ социал-төөгүлүг байдалдары. Тыва литератураныӊ аӊгы-аӊгы жанрларыныц шапкын сайзырааны. Тыва чогаалчылар отрядыныӊ өскени.
Литература критиказыныц сайзырааны.
1971—1985чч. — тыва литератураныӊ эде тургустунуушкунга чедир үе-чада.
1986—1990 чч. — тыва литератураныӊ эде тургустунуушкун чылдарында сайзыралы.
Чечен чогаадылгага чогаадыкчы бодалдыӊ хостуу, чогаалдарныӊ улусчузу, аӊгылыы деп принциптерниӊ ролюнуӊ дугайында маргылдаалыг айтырыгларныц  тыптып келгени. Чамдык темаларныӊ (Ленин, Октябрь, хувискаал, интернационализм...) чавырлы бергени. Шулук чогаалыныӊ уран-чечен болгаш идейлиг утка талазы-биле делгемчээни, философчу угланыышкыныныӊ күштелгени, делегей коруушкунунуӊ болгаш эстетиказыныӊ ханылааны.
Тыва прозаныӊ улам ыӊай сайзырааны. Тыва прозада чаа аттарныӊ көстүп келгени.
Чечен очулганыӊ сайзыралы.
Тыва шии чогаалында чаа-чаа темаларныӊ тыптып келгени. Уран-чеченинде диалогтарныӊ, монологтарныӊ, репликаларныӊ, детальдарныӊ хулээлгелериниӊ чаа деӊнелче бедээни.
1991 чылдан бо хуннерге чедир тыва литератураныӊ амгы үе-чадазы деп санаары, ооӊ сайзыралы. Тыва литератураныӊ амгы үе-чадазын аӊгылаарыныӊ боттуг барымдаалары. Тыва шүлүк, проза, шии чогаалдарыныӊ шапкын хөгжүлдези, ында хевир-тъ огузуг, утка-шынар талазы-биле чаартылгалар, чаа эстетиктиг хевирлерниӊ догуннааны. Амгы үениӊ шылгараӊгай чогаалчылары.
I кезээ. Мөӊге даштыӊ сарыны... Бурунгу бижимел тураскаалдар (2 шак)
"Күлтегин", "Күлтегинге тураскааткан Биче бижик", "Оок-Туран кежээзинде бижик".
Орхон-Енисей девискээринде көжээлерде бижиктерни (орхон-енисей бижиктерин) төөгүнүӊ, дылдыӊ, чогаалдыӊ делегей чергелиг тураскаалдары кылдыр санап турары. Көжээлерде бижиктерни чогаалга хамаарыштырарыныӊ чылдагааннары болгаш барымдаалары.
УК чогаалдарныӊ жанры, темазы, идеязы, тургузуу. Кол-кол овур-хевирлери: Күлтегинниӊ, Тоньюкуктуӊ болгаш өскелерниӊ-даа.
Көжээлерде бижиктерниӊ дылыныӊ уран-чечени: синтаксистиг параллелизм, метафора, диригжидилге, деннелге, эпитеттерни ажыглааны. Амгы тыва литературага ук чогаалдарныӊ салдары, ужур-дузазы.
Көжээлерде бижиктерни чеченчидип очулдурарынга Ю.Ш. Кюнзегештиӊ, А.А. Даржайныӊ киирген улуг-хуузу. Күлтегинниӊ, Тонукөктүӊ болгаш өске-даа бурунгу овур-хевирлерниӊ тыва литератураныӊ чогаалдарынче кирип келгени.
«Означенное суурдан тывылган тураскаал»
(Ю.Ш. Кюнзегештиӊ очулгазы-биле) (1 шак)
Ю.Ш. Кюнзегештиӊ көжээлерде бижиктерни очулдуруп, чечен чогаал дылынче кииреринге, оларны үнелээринге киирген улуг-хуузу.
Чогаалды очулдурганыныӊ төөгүзү, утказы болгаш билдинмес сөстер тайылбыры.
Куш-кул-тутук маадырныӊ овур-хевиринден, чагыгларындан ооӊ маадырлыг мөзүлериниӊ илерээни. Шүлүктүӊ дылыныӊ уран-чечени.
Ю.Ш. Кюнзегеш "Көк-Эл" (1 шак)
"Көк-Эл" деп балладаныӊ темазы. Тыва улустуӊ эжелелге удур хостуг, хамаарышпас чорук дээш демисежип чорааныныӊ дугайында лириктиг маадырныӊ даап бодаашкыннары, оларныӊ төөгү-биле холбаалыы.
Чогаалдыӊ тургузуу, ооӊ тоожуушкуннуг аяны.
Чогаалдыӊ дылыныӊ уран-чечени, символиктиг метафораларны ажыглааны, бурунгу төөгүлүг амыдыралды чиге дамчыдарынга авторнуӊ чечен бодаашкыныныӊ илерээни. Улустуӊ аас чогаалы-биле харылзаазы. Чогаалдыӊ төөгүлүг, кижизидикчи ужур-дузазы. Орхон-Енисей девискээринде көжээлерде бижиктерни (орхон-енисей бижиктерин) төөгүнүӊ, дылдыц, чогаалдыӊ делегей чергелиг тураскаалдары кылдыр санап турары. Көжээлерде бижиктерни чогаалга хамаарыштырарыныӊ чылдагааннары болгаш барымдаалары.
УК чогаалдарныӊ жанры, темазы, идеязы, тургузуу. Кол-кол овур-хевирлери: Култегинниӊ, Тоньюкуктуӊ болгаш өскелерниӊ-даа.
Көжээлерде бижиктерниӊ дылыныӊ уран-чечени: синтаксистиг параллелизм, метафора, диригжидилге, деӊнелге, эпитеттерни ажыглааны. Амгы тыва литературага ук чогаалдарныӊ салдары, ужур-дузазы.
Көжээлерде бижиктерни чеченчидип очулдурарынга Ю.Ш. Кюнзегештиӊ, А.А. Даржайныӊ киирген улуг-хуузу. Култегинниӊ, Тонукөктүӊ болгаш өске-даа бурунгу овур-хевирлерниӊ тыва литератураныӊ чогаалдарынче кирип келгени.
«Означенное суурдан тывылган тураскаал»
(Ю.Ш. Кюнзегештиӊ очулгазы-биле) (1 шак)
Ю.Ш. Кюнзегештиӊ көжээлерде бижиктерни очулдуруп, чечен чогаал дылынче кииреринге, оларны үнелээринге киирген улуг-хуузу.
Чогаалды очулдурганыныӊ төөгүзү, утказы болгаш билдинмес сөстер тайылбыры.
Куш-кул-тутук маадырныӊ овур-хевиринден, чагыгларындан ооӊ маадырлыг мөзүлериниӊ илерээни. Шүлүктүӊ дылыныӊ уран-чечени.
Ю.Ш. Кюнзегеш "Көк-Эл" (1 шак)
"Көк-Эл" деп балладаныӊ темазы. Тыва улустуӊ эжелелге удур хостуг, хамаарышпас чорук дээш демисежип чорааныныӊ дугайында лириктиг маадырныӊ даап бодаашкыннары, оларныӊ төөгү-биле холбаалыы.
Чогаалдыӊ тургузуу, ооӊ тоожуушкуннуг аяны.
Чогаалдыӊ дылыныӊ уран-чечени, символиктиг метафораларны ажыглааны, бурунгу төөгүлүг амыдыралды чиге дамчыдарынга авторнуӊ чечен бодаашкыныныӊ илерээни. Улустуӊ аас чогаалы-биле харылзаазы. Чогаалдыӊ төөгүлүг, кижизидикчи ужур-дузазы.
Чогаалдыӊ сөзүглели-биле словарь-фразеологтуг ажылды чорудары.
Ю.Ш. Кюнзегеш "Багырныӊ хылыжы" (1 шак)
Археологтуг казымалдардан тывылган хылыштыӊ чогаал бижииринге майык болганы. Тема, идеязы. Балладаныӊ утказыныӊ бадыткалдыг шынныы, чоннуӊ амыдыралын чеченчиди чурааны. Бурунгу өгбелерниӊ чөптүг демиселиниӊ хайныгып үнгениниӊ чылдагааны, маадырларын хорум-базырыктарга орнукшудуп, саксалап чорааны.
Балладаныӊ тургузуу. Бурунгу дайынчыныӊ эдилели мези-хылыш — символиктиг деталь овур-хевири.
Дылыныӊ уран-чечени. Лириктиг маадырныӊ уран-чечен даап бодаашкыныныӊ делгеми. Балладаныӊ төөгүлүг ужур-дузазы.
Словарь-фразеологтуг ажыл: эзир түрлүг, күдер боттуг, курайлашкан түме шериг, шунагай, мези, хилизинче, улчуккан, күзүүгүлүг селеме, чычыы, торгу бүдээттинген деп сөстерниӊ болгаш сөс каттыжыышкыннарыныӊ уткалары, чогаалдыӊ сөзүглелинде ажыглалы.
А.А. Даржай "Бурунгунуӊ изи-биле" (1 шак)
"Бурунгунуӊ изи-биле" деп чогаалдыӊ тема, идеязы. Бижиттингениниӊ үндезин дөстери. Лириктиг маадырныӊ төөгүге хамаарылгазы, ооӊ бурунгу шүлүкчүнүӊ ажылын үнелээни. Өске литератураларныӊ бурунгу чогаалдары-биле харылзаалыы.
Чогаалдыӊ дылыныӊ уран-чечени: эпитет, деӊнелге, метафораларны ажыглааны. Шүлүглелде риториктиг айтырыгларны ажыглааныныӊ ужур-дузазы.
Словарь-фразеологтуг ажыл: Кюлъ-Тегин, Тонъюкук, Орхон, Иллиада, Игорь ноян, Боян, Гомер деп сөстерниӊ, "хаттыг шуурган — халаптардан", "...Кайы хемче оскунуптуӊ", "Кайы дагда шыгжап кааптыӊ", "эгээртинмес кулътуралыг", "эра өттүр элеп читпес" деп одуругларныӊ уткалары, сөзүглелде ажыглалыныӊ тайылбыры.
И. Иргит (Бадра Игорь Иргитович) "Кежээ дажы" (1 шак)
"Көжээ дажы" деп шүлүктүӊ темазы, идейлиг утказы. Тыва чоннуӊ төрээн черинге, ооӊ төөгүзүнге хумагалыг болурунче угланган кыйгы, патриотчу хөөннү илереткени.
Шүлүктүӊ тургузуу. Дылыныӊ уран-чечени: уран чурумалдыг аргаларныӊ ажыглалы. Риториктиг айтырыг болгаш кыйгырыг домактарыныӊ ужур-утказы.
Словарь-фразеологтуг ажыл: саӊын салыр, кадагааты, тендиш дивес, ынангандыр, чүректерге таӊмаланзын деп сөстерниӊ болгаш сөс каттыжыышкыннарыныӊ уткалары болгаш тайылбыры.
II кезээ. Танды, Саян — ийи сынныӊ аразынга...
С.К. Тока «Каргыга чорааным» (2 шак)
Очерк жанрын сайзырадырынга чогаалчыныӊ киирген үлүг-хуузу."Каргыга чорааным" деп очерктиӊ онзагайы, ооӊ тыва чечен чугааныӊ төрүттүнеринге салдары. Тываныӊ бүгү булуӊнарында бир мөзүлеш чаа амыдыралды суртаалдаан болуушкуннарны көргүзүп, арат чоннуӊ кичээнгейиниӊ төвүнге турган айтырыгларны көдүргени.
"Барлык ховузу", "Революцияныӊ ачызында", "Садыг", "Лама, хатныӊ мегези", ("Арны кыза берген"), "Аал бөлүктүӊ хуралы", "Чаагай атты хей хүлээткен" дээш оон-даа өске эгелерниӊ уткалары.
Чогаалдыӊ тургузуу. "Каргыга чорааным" деп очеркте пейзаж болгаш портрет чурумалдарын ажыглааны. Дылыныӊ уран-чечени.
Словарь-фразеологтуг ажыл: чут-чурааӊгай, хоорзун, кылама, ыжыкталып чедип кээр, кызаа, эжин ышкынып, каргыс шагда, хелемечи, эмнээриниӊ улуу, авыралы-биле деп болгаш өске-даа сөстерниӊ болгаш сөс каттыжыышкыннарыныц уткалары болгаш ажыглалы.
Чогаал теориязы. Очерк дугайында билиг (1 шак)
Очерк жанрыныӊ тодарадылгазы, өске жанрлардан ылгалы. Очерктиӊ хевирлери, оларныӊ тус-тузунда тайылбыры. Очерктиӊ ужур-дузазы. Тыва литературада очерктер.
С.А. Сарыг-оол «Саны-Мөге» (3 шак)
Шүлүглелдиӊ тема, идеязы. Шүлчүглелде чечен үе болгаш девискээр. "Човулаӊныӊ дөвүнчүү", "Чолдуӊ бедик чадазы" деп кезектерниӊ идейлиг уткалары.
Маадырларныӊ прототиптери. Саны-Мөгениӊ овур-хевири. Ооӊ портредин чурааны, амыдыралчы туружун илереткени.
Шүлүглелдиӊ дылыныӊ уран-чечени.
"Саны-Мөге" деп чогаалдыӊ кижизидикчи ужур-дузазы.
Словарь-фразеологтуг ажыл: тамы, чут, керзеӊ, кичигене, шеӊне, ай, бес, казырык, эштенчи, өөлет, дөрбет, делег, кинчи-бек, чажаӊ, албан, чанчын, чургаан, арбан, суму, өстү чазар, хавыяа болгаш өске-даа сөстерниӊ уткалары болгаш ажыглалы.
М.Ы. Идам-Сурун «Союспаӊ» (1 шак)
"Союспаӊ" — тыва литературада баштайгы баллада. Ооӊ аас чогаал болгаш амыдыралчы үндезиннери. Чогаалда болуушкуннарныӊ үези, девискээри. Аӊгылар аразында демиселди чурааны.
Чөптүг эвес чоруктарга удур чааскаан туржуп үнген Союспацныӊ овур-хевири: мерген угаанныы, чоргаары, күштүү. Балладада романтиканыӊ кол черни ээлээни.
Балладаныӊ өөредиглиг болгаш кижизидикчи ужур-дузазы.
Словарь-фразеологтуг ажыл: "Союспаӊ" деп балладаныц дылында үениӊ байдалын, кижиниӊ сеткилдерин илереткен бүдүн үе, ажыл төрүүр, чаргы-чаалы, коӊгул, элчи, казылган, хаа, бозага, кылама, чаан-биле удаалажыр деп сөстерниӊ уткалары, оларны чогаалчыныӊ чөп ажыглааны.
Чогаал теориязы. Баллада дугайында билиг (1 шак)
Жанрныӊ тодарадылгазы, тывылганыныӊ төөгүзү. Балладаныӊ хевир-тургузуу,  утка-шынары. Тыва литературага баллада жанрыныӊ тывылганы. Балладаныӊ янзы-бүрү хевирлери, чогаалдарныӊ чижектери. Амгы тыва литературада баллада жанрыныӊ сайзыралы.
С.Б. Пюрбю «Чечек» (3 шак)
"Чечек" деп шулуглелдиӊ бижиттингениниӊ төөгүзү.
"Чечек" деп шүлүглелдиӊ кол-кол маадырларыныӊ овур-хевирлери. Шүлүглелдиӊ дылыныӊ уран-чечени: эпитет, метафора, деӊнелге, символдарны; улустуӊ ырларын, улегердомактарны ажыглааны. Чогаалда композицияныӊ элементилери — пейзаж болгаш портретти ажыглааны.
Шүлүглелдиӊ тургузуу — "онегин строфазын" ажыглааны. Чогаалдыӊ тыва литературада туружу. С.Пюрбюнуӊ «Чечек» деп шүлүглелиниӊ дугайында литература-сайгарылгалыг ажылдар, үнелелдер.
Словарь-фразеологтуг ажыл: тойлу, чолуктуруп, чадыккалак, күзег, эзирик, соот, кыр, кечим шай, урук, бошка, "кара өг", манзыладыр, бөрзек, дескешпес, дизээлешкен бууралар дег, хырбача, чечээргектер, идээргектер, хувулгаан, Эжен чарлыы, сүргүүл, аъттарывыс чайып алды, дуюкаалап, паараӊ, кара тамы деп сөстерниӊ болгаш сөс каттыжыышкыннарыныӊ уткалары, ажыглалы.
С.Б. Пюрбю «Кара-Суг», «Хайыракан» (1 шак)
С. Б. Пюрбюнуӊ хамааты лириказыныӊ патриотчу хөөннүү. Төрээн черинге ынакшылын илереткениниӊ эргелелдии. Кижиниӊ төрүттүнген чериниӊ — биче төрээн чуртунуӊ ыдыктыын, сеткил-хөөнге тудужун алгааны.
"Кара-Суг" деп шүлүкте Ава биле Төрээн черин чергелештир алгааны. "Авамга мээӊ чедир илеретпээн / Артып калган ынакшылым / Дөгерезин чүрээм ханызындан, / Төрээн черим, сеӊээ берейн" деп одуругларныӊ ханы уткалыы.
"Кара-Суг", "Хайыракан" деп шулуктерде төрээн черинде хемни болгаш ыдыктыг чараш дагны уран-чечен алгааны. Оларга ханы ынакшылын, чоргааралын илереткени. Шулукте уран чурумалдыг аргаларныӊ ажыглалы, адалгаларныӊ болгаш риториктиг айтырыгларныӊ ужур-дузазы.
Словарь-фразеологтуг ажыл: онзаланыр, туруг, орнукшуттум, сөӊ, дүдүскек, дүндүүштелип, хүннеш черден, хажыыӊ-биле, шимелге деп сөстерниӊ уткалары, сөзүглелдерде ажыглалы.
З.А. Намзырай«Аяк хээлиг Тыва чуртум" (1 шак)
Чогаалчыныӊ төрээн чер темазынга бижиттинген шүлүктериниӊ утка-хөөнү.
"Аяк хээлиг Тыва чуртум" деп шүлүкте өскен-төрээн черин алгааныныӊ пафозу. Тыва чериниӊ эрткен, амгы болгаш келир үелеринге бузурелдии, ооц ыдыктарын адап мөӊгежиткени шүлүктүӊ уран-чечени: эпитеттерни, метафораларны, деӊнелгелерни ажыглааны. Адалгаларныӊ  болгаш риториктиг кыйгырыгларныӊ ужур-утказы.
Словарь-фразеологтуг ажыл: хиндиинде, аяк хээлиг, хаажылаан, сырып, чолуӊ чогуп деп сөстерниӊ уткалары, ажыглалы.
Н.Ш. Куулар "Аӊнаашкын соонда болчаг" (2 шак)
"Аӊнаашкын соонда болчаг" деп чечен чугааныӊ тема, идеязы. Тыва литературада төөгү темазын чаартырынга чогаалчыныӊ улуу. Бурунгу турк аймактар аразында эвилелчи болгаш чөрүлдээлиг харылзааларны чырытканы. Күрүне эрге-ажыы-биле кижиниӊ хуу амыдыралыныӊ аразында чөрүшкектер.
Чечен чугаада овур-хевирлер. Урандай биле Аялзыныӊ аразында ынакшылды көргүскени: кижи сеткилиниӊ нарыны, уяны, камгалал чогу, ынакшылдыӊ ыдыктыг кужу.
Чогаалдыӊ дылыныӊ уран-чечени. Кижизидикчи ужур-утказы.
В.Ш. Көк-оол «Хайыраан бот» (3 шак)
Тываныӊ улустуӊ артизи, чогаалчы В.Ш. Көк-оолдуӊ чогаадыкчы ажыл-чорудулгазы. "Хайыраан бот" деп шииниӊ тыва литературада туружу. Темазы болгаш идеязы. Шаандагы Тывага херээжен кижиниӊ салым-чолун көргүскени, ооӊ кижизиг мөзү-шынарларын чечен чурааны.
Шииниӊ сюжеди болгаш композициязы.
Шииде кол чөрүлдээ кол маадырныӊ чырыткылыг күзели болгаш аӊаа уениӊ чаӊчылчаан ёзу-чурумнарыныӊ удуру.
Шииде кол-кол овур-хевирлер. Караныӊ амыдыралга ынаа, тура-соруктуу, ынакшылга бердингени, дидими. Аваныӊ, Сарыг-Ашактыӊ, Седиптиӊ, Кенден-Хуурактыӊ болгаш өскелерниӊ-даа овур-хевирлерин монолог, чугаа, иштики дүвүрел дамчыштыр илереткени.
Дылыныӊ улусчузу. "Хайыраан бот" деп шии дугайында үнелелдер.
Словарь-фразеологтуг ажыл: чавагазын салбактаӊар, кежегезин хиндиктеӊер, харам бастыгар, Майдыр бурган эргиткен черге, Хомду чаазы, кужураткан хоюнче, таалыӊ, шилеге, чаяан-дөс, аксы-барылга, аът-боттуӊ шүүдели, аглаар, шүүдедир деп база өске-даа сөстерниӊ, сөс каттыжыышкыннарыныӊ уткалары болгаш сөзүглелде ажыглалы.
Чогаал теориязы. Трагедия дугайында билиг (2 шак)
Трагедия — шии чогаалыныӊ бир хевири. Ооӊ тывылганыныӊ кыска төөгүзү, баштайгы авторлар болгаш оларныӊ чогаалдары. Амгы тыва шии чогаалында трагедия жанрыныӊ хөгжүлдези.
Немелде номчулгага хереглээр чогаалдар: "Самбукайныӊ чугаазы"; Д. Барыкаан "Марттыӊ сези"; В. Көк-оол "Тыва чуртум"; У.Шекспир «Ромео биле Джульетта».
III кезээ. Дайын дээрге дарызыг чыт...
С.Б. Пюрбю «Тулчуушкунче» (1 шак)
Шүлүктүӊ тема, идеязы. Чогаалдыӊ пафозу. Лириктиг маадырныӊ, чоннуӊ овур-хевириниӊ патриотчу хөөнүн көргүскени.
"Тулчуушкунче" деп шулуктуӊ тургузуу. Шулуктуӊ уран-чечени: делгереӊгей эпитет, деӊнелге, метафораларны уранчыдып ажыглааны.
Орус болгаш өске-даа төрел аймак чоннарныӊ литератураларында Ада-чурттуӊ Улуг дайыныныӊ темазынга бижиттинген чогаалдар-биле чаӊгыс аай хөөннешкээ. "Тулчуушкунче" деп шулуктуӊ дайын чылдарында бүгү Тываныӊ чонунуӊ хей-аъдын көдүрүп турганы.
С.Б. Пюрбю "Кызыл кош" (1 шак)
Чогаалдыӊ тема, идеязы. Чогаалда чечен үе.
Чогаалда овур-хевирлер. Балладаныӊ тургузуу. Дылыныӊ уран-чечени, уран чурумалдыг аргаларны, ылаӊгыя деӊнелгелерни, чедимчелиг ажыглааны.
Словарь-фразеологтуг ажыл: сырыг ышкаш, сылдыс ышкаш, кожаа ышкаш, сыра болган хөнӊ, сыын ышкаш, чинчилер дег, торгу ышкаш, ужуп чанган дуруяа дег, согун ышкаш,, алдын чыжыр эртине дег деп деӊнелгелерницӊ кашпал, хөректпер, дазыл баштыг даӊза деп сөстер болгаш сөс каттыжыышкыннарыныӊ уткалары база ажыглалы.
С.А. Сарыг-оол «Белек» (3 шак)
"Белек" — тыва литературада баштайгы тоожу. Чогаалда чечен үе болгаш девискээр. Тоожуда кол-кол овур-хевирлер.
Чогаалдыӊ адыныӊ пейзаж чурумалыныӊ символиктиг ужур-уткалары, оларныӊ чогаалдыӊ утказын ажыдарынга, овур-хевирлер тургузарынга ролю.
Тоожунуӊ дылыныӊ уран-чечени, Тожу диалектизин чедимчелиг ажыглааны.
"Белек" деп тоожунуӊ өөредиглиг, кижизидилгелиг ужур-дузазы.
Словарь-фразеологтуг ажыл: эндевейн, чылыгзымаар чимел, бораӊнаар, бирээни дуйган, мону аккып бээр дээш, чоону берген хайдыл, буруй чаа бижик келген-дир, алдын уургайы, "стахановчулар", хокаштар, ынчап багынчыг чиве кылыр дээн-дир, олгыды баар мен, дашпылыырлааш, чараш-аӊ, күдүрээ, Таӊды чимезин кижи өлүрүп төтпес, тош, кавыыргаан уу-биле, кускун-хаай, кузук дээш оон-даа өске сөстерниӊ болгаш сөс каттыжыышкыннарыныӊ уткалары база ажыглалы.
О.К. Саган-оол «Арат чоннуӊ мурнундан» (эгелерден шилиир, 2 шак)
«Арат чоннуӊ мурнундан» деп чогаалдыӊ тыва литературага очерк жанрыныӊ быжыгып келгенин бадыткааны.
Чогаалдыӊ тематиказы, идеязы. Очеркте төөгүлүг чечен үе. Тоожукчу маадырныӊ овур-хевириниӊ чогаалда туружу болгаш ужур-дузазы. Чогаалдыӊ дылыныӊ уран-чечени.
Словарь-фразеологтуг ажыл: найысылал, тууйбу, Барыын фронт, Кызыл Шериг, колхоз, ТАР, үгер-боо, кызыл кош. дээш өске-даа сөстерниӊ уткалары, сөзүглелде ажыглалы.
Немелде номчулгага хереглээр чогаалдар: С. Пюрбю "Төрээн чонунуӊ адын адап чаалажып чораан"; С. Тока "Чоннуӊ оглу"; Ш. Суваӊ «Чүрек дужунда хараал».
IV кезээ. Тос-ла чүзүн малымайны...
 В.Л. Эренчин "Дөнен-Шилгим" (1 шак)
В.Л. Эренчинниӊ чогаадыкчы намдары. "Дөнен-Шилгим" — чогаалчыныӊ тыва кижиниӊ эргелиг аъдынга эстетиктиг хамаарылгазын көргүскен чогаал. Аъттыӊ овур-хевирин уран-чечен чурааны: дурт-сыны, дериг-херексели, аажы-чаӊы, чоруктары. Лириктиг маадырныӊ аъдынга чоргаараан сеткилин илереткени. Чогаалдыӊ дылыныӊ уран-чечени.
"Дөнен-Шилгим" — тыва шүлүк чогаалында малдыӊ (аъттыӊ) овур-хевирин дамчыштыр кижиниӊ чарашсынар, чоргаарланыр сеткилдерин илереткен баштайгы чогаал.
Словарь-фразеологтуг ажыл: дөлем сыны, кастаар, аралчаалап деп сөстерниӊ уткалары.
В.Л. Эренчин «Кадарчы уруг» (1 шак)
Шүлүктүӊ темазы болгаш идеязы. Тыва шүлүк чогаалында ынакшыл лириказыныӊ эгезин салганы. Кадарчы уругнуӊ овур-хевирин, ооӊ портредин чуруурунга детальдарны, диалогту чедимчелиг ажыглааны.
Шүлүктүӊ дылыныӊ уран-чечени, чогаалдыӊ ужур-дузазы.
Словарь-фразеологтуг ажыл: казылганныг, аланды, хеден, довурзактыг, чик деп сөстерниӊ уткалары.
В.Л. Эренчин «Тере-Хел» (1 шак)
"Тере-Хел" деп чогаалдыӊ аас чогаал  үдезиннии. Чогаалдыӊ жанры, композиция болгаш сюжеди. Ында кирген овур-хевирлер, оларныӊ тус-тузунда характеристиказы. Аваныц овур-хевири: чагыг-сүмелии, угаанныы.
"Тере-Хел" деп тоолдуӊ уран-чечени.
Словарь-фразеологтуг ажыл: сиилиӊер, кыйгыртыышкын, энчектелген, Мооду, мойналык, Тере-Нуур деп сөстерниӊ уткалары болгаш сөзүглелде ажыглалы.
Е.Т. Танова "Кара-Бай" (узунду) (3 шак)
"Кара-Бай" деп чогаалдыӊ тематиказы, идеязы. Тоожуда чечен үе, ооӊ идеологиязын тоожуда тода болгаш чедимчелиг чурааны.
Кол маадырныӊ овур-хевири, прототиви. Чогаалда өг-бүле, амы-хуунуӊ айтырыгларынга чергелештир ниитилел айтырыгларын уран-чечен чурааны. "Кара-Бай" деп романныӊ дылыныӊ уран-чечени. Аъдынга эстетиктиг хамаарылгазын көргүскен чогаал. Аъттыӊ овур-хевирин уран-чечен чурааны: дурт-сыны, дериг-херексели, аажы-чаӊы, чоруктары. Лириктиг маадырныӊ аъдынга чоргаараан сеткилин илереткени. Чогаалдыӊ дылыныӊ уран-чечени.
В.С. Серен-оол   «Өгже чалалга» (1 шак)
Шүлүктүӊ тема, идеязы. Лириктиг маадырныӊ тыва кижиниӊ бурунгудан чурттап чораан оран-савазы — өгге ынакшылын, хүндүткелин илереткен мегейии. Ог болгаш өртпемчей деп билиишкиннерниӊ харылзаазын философчу чурааны.
Шүлүктүӊ тургуузунуӊ онзагайы, строфиказы.
Дылыныӊ уран-чечени: эпитеттерни, деӊнелгелерни болгаш өске-даа чурумалдыг аргаларны ажыглааныныӊ чедимчелии.
Словарь-фразеологтуг ажыл: хараача, дүндүк, өлчейлиг хүн, бөгеже, базырыг, кожалаӊ, сарыктыра салып кагган деп сөстерниӊ болгаш сөстер каттыжыышкыннарыныӊ уткалары болгаш сөзүглелде ажыглалы.
Немелде номчулгага хереглээр чогаалдар:
О.К. Саган-оол "Баян-Таланыӊ кижизи"; С.С. Сүрүӊ-оол "Кижиниӊ намдары"; А.А. Даржай «Өгге йөрээл»; А.Уержаа "Артыжап көр"; А.Адаров "Көшкүн чон бис".
V кезээ. Аспас дизе, хая көрүн...
А.А. Даржай "Оӊгар" (2 шак)
"Оӊгар" деп тоожунуӊ идеязы, тематиказы. Репрессия темазын чырытканы.
Тоожуда овур-хевирлер. Боражыктыӊ овур-хевири. Оӊгарныӊ овур-хевирин дамчыштыр кол маадырныӊ психологтуг байдалын чедимчелиг чурааны. Тоожуда ниитилел, өг-бүле, кижилерниӊ хууда харылзааларын чергелештир көргүскени.
Тоожунуӊ дылыныӊ уран-чечени. Чогаалдыӊ адыныӊ символиктиг утказы.
Словарь-фразеологтуг ажыл: сайыт, даалга, чажыт, даӊгырак, чогуур черлер, доскуул, күүседикчи сагылга-чурум, эде тургустунуушкун, сектер, дайзыннарны агартып эгелээн үе, Онза суд, ырмазыраар, "контрлар", "Улуг дүн", тоол-чугаа деп сөстерниӊ уткалары, сөзүглелде ажыглааны.
А.А. Даржай "Он рубль" (1 шак)
Чечен чугааныӊ тема, идеязы.
Сериӊ   кадайныӊ   болгаш   оглу   Мөӊгүн-оолдуӊ   овур- хевирлерин дамчыштыр ада-ие болгаш ажы-төл аразында харылзаазын илереткени. Аваныӊ аарыыныӊ дугайында бодалдарында, оглунга адрестээн монолог чугаазында ооӊ иштики сагыш-сеткилин, психологтуг байдалын чечен илереткени.
"Он рубль" деп чечен чугааныӊ дылыныӊ уран-чечени: эпитеттерни, деӊнелгелерни ажыглааны. Чогаалдыӊ утказын ажыдарынга, овур-хевирлер чуруурунга уран-чечен детальдарныц ужур-дузазы: шаажаӊ бузундулары, он рубль, саазын чечектер. Чогаалдыӊ утказынга албан-херек бижиктерин кииргениниӊ ужур-дузазы.
Словарь-фразеологтуг ажыл: эжик кастыы, ырлаар-хааржак, дээвиир, так адыштапкаш, дүндүүнден, чевег, орнукшудар, хем бажыныӊ мөөрүктери, маанай, мортук довурак, даштыкы янчыыр деп сөстерниӊ уткалары, сөзүглелде ажыглалы.
Ф.Ш. Сеглеӊмей "Тын дээш демисел" (3 шак)
Чогаалчы Ф.Ш. Сеглеӊмейниӊ чогаал ажылыныӊ дугайында.
"Тын дээш демисел" деп тоожунуӊ утказы, тематиказы. УК тоожуда төре херээнге, шажынга, эртем-билигге хамаарыштыр көдүрген айтырыгларныӊ чугулазы. Тыва чоннуӊ төөгүлүг кижилериниӊ бирээзи Монгуш Буян-Бадыргы ноянныӊ дугайында бижээни.
Тыва хуурактарныӊ лама башкыларныӊ овур-хевирлеринге даянып, эртем-билигже чүткүлдү, ону чедип алырыныӊ белен эвес оруктарын көргүскени.
"Тын дээш демисел" деп чогаалдыӊ дылыныӊ уран-чечени. Чогаалдыӊ амгы амыдырал-биле харылзаазы.
Словарь-фразеологтуг ажыл: өлбээн өл тынында, доорумбу, кешпи, камбы, чурагачы, шырылба, хамбырыма, бүүзе деп сөстерниӊ уткалары болгаш сөзуглелде ажыглалы. 
М.К. Өлчей-оол "Үш чүве кара", "Үш чүве дошкун", "Үш чүве дудуу" (2 шак)
М.К. Өлчей-оолдуӊ тыва шүлүк чогаалынга киирген улуг-хуузу. Ооӊ хамааты лириказыныӊ күштүг талалары.
"Үш чүве кара", "Үш чүве дошкун", "Үш чүве дудуу" деп шүлүктерде улустуӊ аас чогаалындан ужукталган философчу уткаларны мерген илереткени.
Шүлүктерниӊ тургузуу, дылыныӊ уран-чечени. Чогаалдарда тыва улустуӊ триада тывызыктарыныӊ үлегерлерин ажыглааны. М.К. Өлчей-оолдуӊ шүлүктериниӊ кижизидикчи уткалыы.
Словарь-фразеологтуг ажыл: дээжизи, уржуу, чандыр, эчизинге чедир, баажызы, боруӊ-сарыӊ, дудуу, халып, багана деп сөстерниӊ уткалары, ажыглалы.
Э.Б. Мижит "Субедей" (2 шак)
Шүлүглелдиӊ тема, идеязы. Чогаалда чечен үе. Чогаалдыӊ тургузуунуӊ онзагайы: Субедейниӊ кыйгызы, Черниӊ харыызы, Субедей биле Чиӊгис-Хаанныӊ аразында диалог, Харыы-кыйгы (Субедейниӊ ыры).
Шүлүглелде овур-хевирлер. Философчу уткалыы, дылыныӊ уран-чечени, кижизидикчи ужур-дузалыы.
А.А. Даржай "Тыва дылым" (1 шак)
"Тыва дылым" деп шүлүктүӊ тема, идеязы. Тураскаадыг шүлүк дугайында билиг. Төрээн дылынга ыдыктыг хамаарылганы, ханы ынакшылды, идегелди, бүзүрелди илереткени. Кижиниӊ төрээн дылыныӊ дамыр-ханда, чоннуӊ төөгүзүнде, амыдыралында тудужун лириктиг маадырныӊ өмүнээзинден уран-чечен илереткени.
Тыва дыл — эртине, чаагай чол, алдар-ат деп билиишкиннер.
Шүлүктүӊ дылыныӊ уран-чечени: эпитет, метафора, диригжидилге, деӊнелгелерни ажыглааныныӊ ураны.
Словарь-фразеологтуг ажыл: сүзүүм, сүүзүннүг, түрлүг ыры, сеткил одун, дыртым болба, дээжизинден, каӊмыыл деп сөстерниӊ уткалары, сөзүглелде ажыглалы.
Немелде   номчулгага  хереглээр  чогаалдар:
С. Тока "Дөӊгүр-оол"; А . Бегзин-оол "Өгбелерим сылдызы", "Чеди ада төөгүзү"; О. Туӊ-оол "Тоолзуг оранда".
Шээжилээр чогаалдар:
Шулук чогаалындан: С.А. Сарыг-оол «Саны-Мөге» (узунду); С.Б. Пюрбю «Чечек» (узунду), "Кызыл кош", «Хайыракан»; В.Л. Эренчин "Дөнен-Шилгим", "Кадарчы уруг"; В.С. Серен-оол «Огже чалалга»; М.К. Өлчей-оол "Үш чүве кара", "Үш чүве дошкун", "Үш чүве дудуу" (шилилге-биле); А.А. Даржай "Тыва дылым"; Э.Б. Мижит "Субедей" (узунду). Проза чогаалындан:  С.А.  Сарыг-оол   «Белек»   (узунду), Е.Т. Танова "Кара-Бай" (узунду).
Шии чогаалындан: В. Ш. Көк-оол «Хайыраан бот» (монолог).
Шупту — 68 шак:
Чогаал сайгарарынга — 54 шак. Чогаал теориязынга — 3 шак. Класстан дашкаар номчулгага — 4 шак. Чугаа сайзырадырынга — 7 шак.
КАЛЕНДАРЬ-ТЕМАТИКТИГ ПЛАН

	№
	ш/ы 
	Темалары 
	 Онаалга
	Үези

	Үези 

	1
	1
	Тыва литератураның укталган дөстери, тывылганы болгаш баштайгы базымнары.
	Эдерти чугаалаар
	06.09
	

	2
	1
	Баштайгы тыва чогаалдар
	Эдерти чугаалаар, тоолду номчуур
	07.09
	

	3
	1
	Күлтегин. 
	Арын 54 айт. харыылаар, 
	13.09
	

	4
	1
	Күлтегин. Күлтегинге тураскааткан Биче бижик.
	Немей материал номчуур
	14.09
	

	5
	1
	Юрий Кюнзегеш. Означенное суурдан тывылган тураскаал.

	Сайгарар, амгы үе-биле холбаар
	20.09
	

	6
	1
	Юрий Кюнзегеш. Кѳк-Эл.
	Номчуур, сайгарар
	21.09
	

	7
	1
	Юрий Кюнзегеш. Багырның хылыжы
	Шүлүктерни деннээр
	27.09
	

	8
	1
	А.Даржай Бурунгунуң изи-биле.
	Арын 233 номчуур
	28.09
	

	9
	1
	Игорь Иргит. Кѳжээ дажы.
	Чогаадыг бижииринге белеткенир
	04.10
	

	10
	1
	Чогаадыг. Мѳңге даштар.
	номчуур
	05.10
	

	11
	1
	С.К.Тока. Каргыга чорааным. Бойдус чурумалын чурааны.
	[bookmark: _GoBack]Номчуур, арын 143, 145 харыылаар
	11.10
	

	12
	1
	Аңчы Чадамбаның эрткен амыдыралы.
	Бижимел ажыл
	12.10
	

	13
	1
	Очерк дугайында билиг.
	Сактып алыр
	18.10
	

	14
	1
	С.А.Сарыг-оол «Саны-Мөге».«Човалаңның дөвүнчүү»
	Арын 213, 215, 216, 217, 218, 219 айтырыгларга харыылаар
	19.10
	

	15
	1
	Саны-Мөгениң овур-хевири.«Саны-Мөге» - эң-не бедик эстетиктиг чогаалдарның бирээзи. Уран-чечени.
	Бижимел ажыл: Саны-Мөге – күш-ажылчы маадыр
	25.10
	

	16
	1
	Чогаадыг. Чолдуң бедик чадазы. 
	Чедир ажылдаар
	26.10
	

	17
	1
	М.Идам-Сүрүң. Союспаң. Тыва литературада баштайгы эрес-дидим чорук дугайында баллада.
	Бижимел ажыл. Катаптаар.
	08.11
	

	18
	1
	Хыналда тест.
	Номчуттунар, катаптаар
	09.11
	

	19
	1
	Баллада дугайында билиг.
	Арын 159, 5-ки айтырыг
	15.11
	

	20
	1
	С.Пюрбю. Чечек. Революция мурнунда Тывага аныяк өскенниң салым-чолу. 
	Номчуур, «Өскүзүнден өлбес»-чогаадыг
	16.11
	

	21
	1
	Хая биле Кара-Кадайның ачызы, күш-ажылчы чоннуң төлээлери.
	Арын 163, 169, 177 харыылаар Арын 180, 188, 192, 196 харыылаар
	22.11
	

	22
	1
	Дүрзүң-Мээрең, Мөңзүүле – тергиидекчи аңгының төлээлери. Шүлүглелдиң уран-чечени.
	Арын 208 харыылаар, номчуур-208-211 Улустуң аас чогаалын ушта бижиир
	23.11
	

	23
	1
	Чогаадыг. Чечек биле Мерген - революция мурнунуң аныяк өскени.
	Чедир ажылдаар
	29.11
	

	24
	1
	Сергей Пюрбю. Кара-Суг. Хайыракан.
	Шээжилээр
	30.11
	

	25
	1
	Шулук-чогаадыг. Чодураа.
	Шүлүктер чыыр
	06.12
	

	26
	1
	З.А.Намзырай. Аяк хээлиг Тыва чуртум.
	шээжилр
	07.12
	

	27
	1
	Н.Ш.Куулар. Аңнаашкын соонда болчаг.
	номчуур
	13.12
	

	28
	1
	В.Ш.Көк-оол. Хайыраан бот. Шииниң тема, идеязы. Шаандагы Тывага херээжен кижиниң кадыг-берге салым-чолу. Караның амыдыралга ынаа.
	Номчуур, арын 120 айт.харыы, Караның овур-хевирин бижиир
	14.12
	

	29
	1
	Караның чоок кижилери. Аваның, Сарыг-Ашактың, Седиптиң, Уран биле Салбакайның овур-хевири.
	Арын 128, 139 харыылаар
	20.12
	

	30
	1
	Бай аңгының бир мөзүлеш төлээлери.
	Кенден-Хуурак – бай аңгының төлээзи – чогаадыг.
	21.12
	

	31
	1
	Чогаадыг. «Хайыраан бот» деп шииде социал чөрүлдээлерни көргүскени.
	Номчуур
	27.12
	

	32
	1
	Трагедия - шии чогаалының бир хевири.
	Эдерти чугаалаар
	28.12
	

	33
	1
	Хыналда тест. 1-ги чартык чыл.
	Номчуттунар, катаптаар
	10.01
	

	34
	1
	Самбукайның чугаазы.
	номчуур
	11.01
	

	35
	1
	Чогаадыг. Хѳлечиктиң салым-чолу.
	номчуттунар
	17.01
	

	36
	1
	Сергей Пюрбю. Тулчуушкунче
	доктаадыр
	18.01
	

	37
	1
	Сергей Пюрбю. Кызыл кош
	проект
	24.01
	

	38
	1
	С.А.Сарыг-оол. Белек. Тыва литературада баштайгы тоожу. Хаяжыктың өг-бүлези.
	Бижимел ажыл: Илдирмааның аңнап чорааны
	25.01
	

	39
	1
	Хаяжыктың ажыл-херээ, тура-соруу.
	Арын 264 харыылаар
	31.01
	

	40
	1
	Кызыл Шеригге дузалаар чорукту көргүскени.
	Арын 271 харыылаар
	01.02
	

	41
	1
	Чогаадыг. Фронтуга белек.
	Чедир ажылдаар
	07.02
	

	42
	1
	О.К.Саган-оол. Арат чоннуң мурнундан.
	Номчуур, арын 286 айт. харыылаар
	08.02
	

	43
	1
	О.К.Саган-оол. Арат чоннуң мурнундан.
	Номчуур, ар.28 айт.
	14.02
	

	44
	1
	Шангыр-оол Суван. Чүрек дужунда хараал.
	Номчуур
	15.02
	

	45
	1
	В.Л.Эренчин. Дѳнен-Шилги
	Шээжилээр
	21.02
	

	46
	1
	В.Л.Эренчин.  Кадарчы уруг.
	Арын 89,90 айт.хары
	22.02
	

	47
	1
	В.Л.Эренчин. Тере-Хол.
	Шээжилээр
	28.02
	

	48
	1
	Е.Т.Танова. Кара-Бай.
	Номчуур
	29.02
	

	49
	1
	Кара-Байның овур-хевири, прототиви.
	Бижимел ажыл
	06.03
	

	50
	1
	Романның дылының уран-чечени
	Чог.биж.белеткенир
	07.03
	

	51
	1
	Чогаадыг. Ажыл – амыдыралдың дѳзү.
	Номчуттунар
	13.03
	

	52
	1
	В.С.Серен-оол. Өгже чалалга.
	Шэжилээр
	14.03
	

	53
	1
	Антон Үержаа. Артыжап кор.
	Сайгарар
	20.03
	

	54
	1
	Хыналда тест. 
	Номчуттунар, катаптаар
	21.03
	

	55
	1
	А.Даржай. Оңгар. Чогаалдың тема, идеязы
	Номчуур
Айтырыгларга харыылаар
	03.04
	

	56
	1
	А.Даржай. Оңгар. Чогаалдың маадырлары
	Номчуур
Айтырыгларга харыылаар
	04.04
	

	57
	1
	А.Даржай. Он рубль.
	Айтырыгларга харыылаар
	10.04
	

	58
	1
	С.Б.Пюрбю.Төрээн чонунуң адын адап чаалажып чораан.
	номчуур
	11.04
	

	59
	1
	Чогаадыг. Дайын дээрге дарызыг чыт.
	номчуттунар
	17.04
	

	60
	1
	М.К.Олчей-оол. Υш чүве кара.
	доктаадыр
	18.04
	

	61
	1
	Υш чуве дошкун. Υш чүве дудуу.
	номчуур
	24.04
	

	62
	1
	Э.Б.Мижит. Субедей.
	Айтырыгларга харыылаар
	25.04
	

	63
	1
	А.Даржай. Тыва дылым.
	шээжилээр
	02.05
	

	64
	1
	Шулук-чогаадыг. Тыва дыл.
	хынадыр
	09.05
	

	65
	1
	А.Бегзин-оол. Чеди ада тѳѳгүзү.
	Чогаадыг. Тѳрел дазылым.
	15.05
	

	66
	1
	Аянныг номчулга кичээли.
	катаптаар
	16.05
	

	67
	1
	Түңнел кичээл. Тест.
	Чайгы онаалгалар
	22.05
	

	68
	1
	Чогаадыг. чогаал маадырларын дѳзексэр мен.
	номчуттунар
	23.05
	

























Литература.

9 класс. Тыва чогаал. Ю.Ш.Кюнзегеш, М.А.Күжүгет. 2007.
8-10 класс. Тыва литература. А.К.Калзан.  1982

